К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
 «Ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2019 во ӧшым тӧлысь 30 лунся 644 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Ӧнія финансӧвӧй во да планӧвӧй период вылӧ Коми Республикаса республиканскӧй сьӧмкуд йылысь Коми Республикаса Оланпас збыльмӧдан мераяс йылысь» Коми Республикаса Веськӧдлан котырлӧн 2019 во ӧшым тӧлысь 30 лунся 644 №-а шуӧмӧ татшӧм вежсьӧмъяс:
1) 4 пунктын:
а) медводдза абзац гижны тадзи:
«4. Урчитны, мый Коми Республикаса республиканскӧй сьӧмкудлӧн своднӧй сьӧмкуд росписьса петкӧдласъясӧ вежсьӧмъяссӧ урчитӧм пӧрадокын пыртӧ Коми Республикаса сьӧм овмӧс министерство лӧсялана финансӧвӧй во вылӧ Коми Республикаса канму уджтас збыльмӧдӧм вылӧ сьӧмкуд йылысь оланпасӧн вынсьӧдӧм сьӧмкуд ассигнованиеяс йӧрышын, а сідзжӧ уджтасӧ пырттӧм удж нырвизьяслӧн торъя мога статья серти урчитӧм сьӧмкуд ассигнованиеяс йӧрышын сьӧмкуд ассигнованиеяс мӧд ног юклан юкӧнын рӧскод серти сьӧмкуд сьӧмӧн медшӧр вӧдитчысьлӧн гижӧмӧн шыӧдчӧм подув вылын, кытчӧ пыртӧма татшӧм вӧзйӧмъяс:»;
б) мӧд абзац да 2 пунктув киритны;
в) квайтӧд абзацын «виза;» кыв вежны «виза.» кывйӧн;
2) содтыны татшӧм сюрӧса 41 да 42 пунктъяс:
«41. Урчитны, мый 2020 воын Коми Республикаса республиканскӧй сьӧмкудлӧн своднӧй сьӧмкуд росписьса петкӧдласъясӧ пыртӧны урчитӧм пӧрадокын вежсьӧмъяссӧ сыкӧд йитӧдын, мый торъя мога субсидияяс, субвенцияяс да мукӧд сьӧмкудкостса трансферт сетӧм вылӧ ӧнія финансӧвӧй волӧн сьӧмкуд ассигнованиеясыс содӧма, кутшӧмъясӧс отчётнӧй финансӧвӧй воын сетӧмаӧсь меставывса сьӧмкуд сьӧм босьтысьяслы сьӧм кӧсйысьӧмъяссӧ мынтӧм вылӧ колана мындаын, кутшӧмъяслӧн сьӧмӧн могмӧдан ӧшмӧсӧн вӧліны индӧм сьӧмкудкостса трансфертъяс, сы мында, мый сьӧмӧн ӧтув могмӧдан тшупӧдсӧ тӧд вылын кутӧмӧн оз вевтырт меставывса сьӧмкудлӧн сьӧмкуд ассигнованиеяслысь коляссӧ кырымалӧм муниципальнӧй контрактъяс мынтӧм вылӧ, кутшӧмъясӧс колӧ мынтыны отчётнӧй финансӧвӧй воын.
Тайӧ пунктса медводдза абзацын индӧм случайын Коми Республикаса республиканскӧй сьӧмкуд сьӧмӧн медшӧр вӧдитчысьяслы колӧ кырымавны торъя мога субсидияяс, субвенцияяс да мукӧд сьӧмкудкостса трансфертъяс сетӧм йылысь лӧсялана артмӧдчӧмъяс дорӧ, кутшӧмъясӧс кырымалӧма 2019 воын, содтӧд артмӧдчӧмъяс форма серти, мый вынсьӧдӧма «Коми Республикаса республиканскӧй сьӧмкудйысь Коми Республикаын муниципальнӧй юкӧнса сьӧмкудлы субсидия сетӧм йылысь артмӧдчӧмлысь типӧвӧй форма вынсьӧдӧм йылысь» Коми Республикаса сьӧм овмӧс министерстволӧн 2018 во ӧшым тӧлысь 29 лунся 298 №-а тшӧктӧдӧн (2 №-а содтӧд).
42. Урчитны, мый Коми Республикаса республиканскӧй сьӧмкудлӧн своднӧй сьӧмкуд росписьӧ пыртӧ урчитӧм пӧрадокын вежсьӧмъяссӧ рӧскод серти: 
Коми Республикаса сьӧм овмӧс министерство сьӧмкуд сьӧмӧн медшӧр вӧдитчысьлӧн гижӧмӧн шыӧдчӧм подув вылын выль коронавирус инфекция паськалӧмкӧд йитӧдын сьӧмкуд сьӧмӧн медшӧр вӧдитчысьяслы Коми Республикалы сетӧм дотацияяс юклан юкӧнын;
Коми Республикаса сьӧм овмӧс министерство сьӧмкуд сьӧмӧн медшӧр вӧдитчысьлӧн гижӧмӧн шыӧдчӧм подув вылын, кутшӧмӧс сӧгласуйтӧма Коми Республикаса Веськӧдлан котырӧн Юрнуӧдысьӧс курируйтысь вежыськӧд, коді ладмӧдӧ лӧсялана медшӧр вӧдитчысьлысь уджсӧ кывкутана могъяс юклӧм серти, да кутшӧмӧс ошкӧма Веськӧдлан котырлӧн сьӧмкуд серти комиссияӧн, сьӧмкуд йылысь оланпасӧн вынсьӧдӧм сьӧмкуд ассигнованиеяслӧн ӧтувъя йӧрышын сьӧмкуд ассигнованиеяс мӧд ног юклан юкӧнын, медым сьӧмӧн могмӧдны Коми Республика мутасын выль коронавирус инфекция паськалӧм ӧлӧдӧм вылӧ мероприятиеяссӧ «Содтӧд дасьлун режим пыртӧм йылысь» Коми Республикаса Юралысьлӧн 2020 во рака тӧлысь 15 лунся 16 №-а Индӧд серти, а сідзжӧ кыдзи позьӧ чинтыны сылысь колясъяссӧ выль коронавирус инфекция паськалӧм вӧсна лёкман условиеясын Коми Республикаса экономика зумыда сӧвмӧдӧм вылӧ медколана мероприятиеяслӧн (вӧчӧмторъяслӧн) план серти.»;
3) 9 пунктса 1 пунктулын «а сідзжӧ сёрнитчӧмъяс (канму контрактъяс) серти, кутшӧмъяс йитчӧмаӧсь» кывъяс бӧрын содтыны «неминучаысь ӧлӧдӧм серти, кор пыртӧма содтӧд дасьлун режимсӧ,» кывъяс;
4) 11 пунктын «Неминучаысь да ускӧттьӧысь ӧлӧдӧм да на бӧрын лоӧм колясъяссӧ бырӧдӧм серти Коми Республикаса Веськӧдлан котырлӧн       резервнӧй фондысь сьӧм видзан пӧрадок йылысь положение вынсьӧдӧм йылысь» 2006 во рака тӧлысь 31 лунся 52 №-а Коми Республикаса Веськӧдлан котырлӧн шуӧмъясӧн» кывъяс вежны «Неминучаысь да ускӧттьӧысь ӧлӧдӧм да на бӧрын лоӧм колясъяссӧ бырӧдӧм серти Коми Республикаса Веськӧдлан котырлӧн резерв фондлӧн сьӧмкуд ассигнованиеясӧн вӧдитчан пӧрадок вынсьӧдӧм йылысь» 2020 во рака тӧлысь 25 лунся 129 №-а Коми Республикаса Веськӧдлан котырлӧн шуӧмъясӧн» кывъясӧн;
5) содтыны татшӧм сюрӧса 121 пункт:
«121. Сьӧмкуд сьӧмсӧ, мыйта сьӧмкуд йылысь оланпасӧн кольӧдӧма сьӧмкуд ассигнованиеӧ, мыйта урчитӧма сьӧмкуд юкӧнын торъя категория уджалысьяслы удждон кыпӧдӧм вылӧ, сы лыдын меставывса сьӧмкудъяслы субсидияяссӧ да Коми Республикаса медицинскӧя быть страхуйтан мутас фондлӧн сьӧмкудлы сьӧмкудкостса трансфертсӧ сетӧм вылӧ, медшӧр вӧдитчысьлы юклӧны (мӧд ног юклӧны) Коми Республикаын социальнӧй политика бурмӧдӧм серти уджалан группалӧн помшуӧмъяс подув вылын.».
2. Тайӧ шуӧмыс вынсялӧ сійӧс примитан лунсянь.

